
7. stjórnarfundur HSV starfsárið 2021-2022. Haldinn á skrifstofu HSV 1. febrúar, 2022 kl. 16:30.

Mættir eru Ásgerður Þorleifsdóttir , Baldur Ingi Jónasson, Tinna Hrund Hlynsdóttir, Anton Helgi Guðjónsson og Dagný Finnbjörnsdóttir ritar fundargerð.

1. Ársþing 2022
Stjórn HSV festi niður tíma fyrir ársþing HSV 2022, það verður haldið 4. Maí nk. kl. 17:00 á 4.hæð í stjórnsýsluhúsinu.

2. Verkefnasamningar
Framkvæmdastjóri sendi út póst á allar deildir í janúar og óskaði eftir athugasemdum eða ábendingum um framkvæmd verkefnasamninga, eitt félag sendi inn athugasemd og verður hún tekin til greina. Ferlið er áfram í vinnslu hjá Ísafjarðarbæ, og verða félög upplýst um þróun mála þegar HSV hefur fengið frekari upplýsingar. Beðið er eftir svörum um hvort sömu verkefni haldist í samningum og hvort ný verkefni bætast við. Það er þó vitað að heildar upphæð er sú sama og verið hefur.

3. Lottó tekjur, greiðsla fyrir árið 2022
Stefnt er að því að greiða út lottótekjur með reglulegu millibili, það er ein breyting í gangi núna og það er breyting á skráningarkerfi ÍSÍ og UMFÍ, en verið er að færa skráningarform yfir í sportabler úr felix. Þá ítrekar stjórn mikilvægi þess að ekki verði greiddar út lottótekjur fyrr en félög hafa haldið sinn ársfund og skilað inn starfskýrslu og ársreikningi til HSV skv. Lögum félagsins.

4. Fyrirmyndarfélög
HSV hefur fengið viðurkenninguna fyrirmyndarhérað, en það var með samþykki aðildarfélaganna sem farið var í þá vinnu. Rætt var á síðasta ársþingi að næsta skref væri að aðstoða aðildafélög innan HSV að gerast fyrirmyndarfélag og var rætt um að kanna áhuga félaga. Framkvæmdastjóra var falið að kynna sér hvaða skilyrði þurfi að uppfylla og aðstoða þau félög sem áhuga hafa við innleiðinguna.
Stjórn HSV ræddi einnig að skoða þann möguleika á að fá aðila frá UMFÍ til að koma vestur og halda námskeið fyrir áhugasama og þá sem koma að rekstri íþróttafélaga/deilda. Fundargerðir, aðalfundir, sú ábyrgð sem fylgir því að vera stjórnarmaður, halda utan um sjálfboðaliða og margt fleira sem fellur til í starfinu og væri áhugavert að fá einhverskonar fræðslu til að skerpa á þessum atriðum. Framkvæmdastjóra var falið að setja sig í samband við UMFÍ og ÍSÍ og kanna hvort einhver fræðsla á þeirra vegum væri í boði.
Einnig var rædd sú hugmynd að koma á fræðslusjóði HSV, til að standa fyrir fræðslu til aðildarfélaga, stjórn HSV mun leggja erindi fyrir ársþing.

5. Staða uppbyggingasamninga
Uppbyggingaráætlun hefur ekki verið samþykkt af bæjarstjórn, en hefur verið samþykkt af íþrótta- og tómstundanefnd og bíður því samþykktar núna. Framkvæmdastjóri upplýsir formenn félaga þegar honum hafa borist frekari upplýsingar. 

